MINUTI 

KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR L-AFFARIJIET EKONOMIĊI U FINANZJARJI
LAQGĦA NRU 11
L-Erbgħa, 26 ta’ Frar 2020
Il-Kumitat Permanenti dwar l-Affarijiet Ekonomiċi u Finanzjarji ltaqa’ fil-Kamra tal-Kumitati, fil-Parlament il-Belt Valletta, fil-5.01 p.m. 

L-Onor. Jean Claude Micallef ippresieda.

PREŻENTI:  Il-Ministru għall-Finanzi l-Onor. Edward Scicluna, l-Onor. Kristy Debono u l-Onor. Edwin Vassallo.
Kien hemm preżenti wkoll is-Sur Mark De Martino, Research Analyst mal-Kumitat dwar l-Affarijiet Ekonomiċi u Finanzjarji.

TALBA

Il-President tal-Kumitat qal it-talba.
GWIDA MILL-PRESIDENT DWAR IL-PJAN TA’ ĦIDMA GĦALL-EFAC, INKLUŻ IT-TEMI TAL-EWWEL TLIET LAQGĦAT TAL-KUMITAT
L-Onor. Jean Claude Micallef, President tal-Kumitat, stieden lill-Membri tal-Kumitat sabiex jissuġġerixxu suġġetti topiċi mill-qasam ekonomiku u finanzjarju.

Fost diversi suġġetti li ġew issuġġeriti kien hemm qbil sabiex l-ewwel tliet laqgħat tal-Kumitat ikunu dawn; 

· Rendikont tal-operat tal-Mekkaniżmu u tal-Faċilità għall-Istabilità Finanzjarja Ewropea mis-Sur Alfred Camilleri, Segretarju Permanenti fil-Ministeru għall-Finanzi.

· Diskussjoni dwar l-istrateġija u l-miżuri ta’ implimentazzjoni sabiex Malta jkollha rappreżentanza aktar b’saħħitha f’direttorati ġenerali tal-Kummissjoni Ewropea, b’mod partikolari dak tal-Budget. 

· Diskussjoni dwar ir-rapport tal-evalwazzjoni fuq Malta maħruġ mill-Moneyval. Għal din id-diskussjoni se jiġu mistiedna uffiċjali minn dawk l-istituzzjonijiet u l-aġenziji li għandhom x’jaqsmu mal-ġlieda kontra l-kriminalità finanzjarja u ekonomika, sabiex iwieġbu l-mistoqsijiet tal-Membri. 
Suġġett ieħor li ġie ssuġġeriet li għandu jkun fuq l-aġenda tal-Kumitat hija l-Ekonomija l-Ħadra, tema li tinsab fuq l-aġenda Ewropea u li għandha tkun ta’ prijorità għal pajjiżna.
Fis-5.57 p.m. il-Kumitat aġġorna għal data u b’aġenda li jiġu komunikati aktar tard.

